
lampu listrik.

Tamune pirang-pirang ewu saka kutha kang agem-agemane sarwa bregas, kaget, Padha ndomblong, gumun. Maune peteng, banjur ujug-ujug mak byar, padhange kaya raina, Dalan saka stasiyun menyang bengkele Edison, kiwa tengene dipadhangi nganggo lampu listrik.

Latare kang ketutupan salju putih nambahi padhanging dalan. Wit-witan sakubenge digantungi lampu listrik akeh banget, kaya-kaya wit-witan mau padha metu kembange kencana lan woh kencana.

Para tamu ora kendhat-kendhat Olehe gumun. Mula pancen lagi sepisan kuwi weruh listrik. Ora ngukus, ora mambu lenga patra, lan urube ajeg.

Edison tansah cedhak mesin-mesine listrik. Sing diagem klambi bengkel kang akeh gemuke lan akeh bolong-bolonge, marga kepletikan geni.

Nalika nerang-nerangake marang para tamu bab lakuning mesin lan setrum listrik kang liwat kawat kang mlebu ing plenthong lampu, wong-wong ora ngira, yen sing nerangake kanthi alus lan sopan iku Fdison dhewe.

Umure Edison nalika semana lagi 33 taun.

Sawise kedadeyan ing Menlo Park tahun baru 1880 Edison tambah misuwur.

